
[bookmark: _Toc26174899][bookmark: _Toc57655428]Պետական քաղաքականության մեջ կրթությունը գերակայությունների շարքում շարունակում է մնալ որպես ազգային արժեք և երկրի սոցիալ-տնտեսական առաջընթացն ապահովող հիմնարար գործոն:
Հանրակրթության և նախադպրոցական կրթության ոլորտներում շարունակվել են բարեփոխումները կրթության բովանդակության, ուսուցիչների մասնագիտական առաջխաղացման, ենթակառուցվածքների, կրթության հասանելիության և մատչելիության բարելավման, ոլորտի թվայնացման և արդյունավետ կառավարման ուղղություններով:
Կրթության որակի բարձրացման նպատակով 2021 թվականի փետրվարի 4-ին ՀՀ կառավարության N 136-Ն որոշմամբ ընդունվեց հանրակրթության նոր չափորոշիչը, իսկ ապրիլ ամսին ԿԳՄՍ նախարարի հրամանով հաստատվեցին նոր չափորոշիչներից բխող առարկայական չափորոշիչներն ու ծրագրերը, որոնք 2021-2022 ուսումնական տարում փորձարկվեցին Տավուշի մարզի բոլոր ուսումնական հաստատություններում, արդյունքների ամփոփումից հետո՝ 2023 թվականի սեպտեմբերից աստիճանական կարգով կներդրվեն հանրապետության բոլոր դպրոցներում: Տավուշի մարզի 80 դպրոց համալրվել են ժամանակակից բնագիտական լաբորատորիաներով, ինչը և առաջիկա տարում նախատեսվում է Արմավիրի, Արարատի, Կոտայքի և Գեղարքունիքի մարզերում, ինչպես նաև Կապան խոշորացված համայնքի կրթահամալիրներում: 
Հանրակրթական ուսումնական հաստատությունների ուսուցիչների մասնագիտական զարգացումը խթանելու նպատակով ընդունվել են մի շարք իրավական ակտեր, այդ թվում՝
· 2022 թվականի ապրիլի 28-ին Կառավարությունն ընդունել է Ուսուցիչների կամավոր ատեստավորման, կամավոր ատեստավորման արդյունքով ուսուցչի դրույքաչափի և դրան հատկացվող հավելավճարի տրամադրման, կամավոր ատեստավորման հանձնաժողովի ձևավորման կարգը հաստատելու մասին» N 596-Ն որոշումը,
· 2022 թվականի սեպտեմբերի 29-ին Կառավարությունն ընդունել է Հանրակրթական ուսումնական հաստատության ուսուցչի տարակարգի շնորհման հանրապետական հանձնաժողովի ձևավորման և գործունեության, տարակարգ ստացած ուսուցիչներին հավելավճար տրամադրելու կարգը սահմանելու և Հայաստանի Հանրապետության կառավարության 2011 թվականի նոյեմբերի 10-ի N 1745-ն որոշման մեջ փոփոխություններ կատարելու մասին» N 1509-Ն որոշումը, 
· Հայաստանի Հանրապետության կրթության, գիտության, մշակույթի և սպորտի նախարարի 2022 թվականի օգոստոսի 5-ի N 30-Ն հրամանով սահմանվել են Հանրակրթական ուսումնական հաստատության ուսուցչի մասնագիտական չափանիշները:
Շարունակվել են մոդուլային և ոչ մոդուլային տիպի դպրոցների և մանկապարտեզների կառուցումը, հիմնանորոգումն ու վերանորոգումը, որը Կառավարության հնգամյա ծրագրի հիմնական թիրախներից է: 
2022 թվականի վերջի դրությամբ ամբողջությամբ ավարտվել են 24 դպրոցի և 46 մանկապարտեզի շինարարական աշխատանքները։
Քայլեր են ձեռնարկվել՝ ապահովելու նախադպրոցական ուսումնական հաստատությունների վարչական, մանկավարժական և ուսումնաօժանդակ անձնակազմի վարձատրության միասնական քաղաքականություն և շարունակական աճի հնարավորություն: Կատարվել են համապատասխան փոփոխություններ և լրացումներ «Նախադպրոցական կրթության մասին» ՀՀ օրենքում:
2022 թվականի սեպտեմբերի 29-ին Կառավարությունն ընդունել է «Պետական և համայնքային նախադպրոցական ուսումնական հաստատությունների վարչական, մանկավարժական և ուսումնաօժանդակ կազմի վարձատրության խմբերի դասակարգման չափանիշները սահմանելու մասին» N 1485-Ն որոշումը:
2022 թվականին շարունակվել է հատկապես փոքր համայնքներում և բնակավայրերում այլընտրանքային նախադպրոցական ծառայությունների ներդրման գործընթացը, դրամաշնորհ է հատկացվել Լոռու մարզի Սպիտակ համայնքի Լոռու Փամբակ համայնքին։
Նախադպրոցական կրթությունը խոցելի խմբերի երեխաներին հասանելի և մատչելի դարձնելու նպատակով 2021 թվականին մեկնարկել է նախադպրոցական հաստատություններում համընդհանուր ներառական նախադպրոցական կրթության համակարգի անցման գործընթացը: 2022 թվականին համակարգը ներդրվել է ՀՀ Տավուշի, Լոռու և Սյունիքի մարզերում և Երևան քաղաքում: 2022 թվականի սեպտեմբերի 1-ից առաջին անգամ պետությունը ֆինանսավորում է հատկացրել նախադպրոցական հաստատությունների կրթության և զարգացման առանձնահատուկ պայմանների կարիք ունեցող 156 երեխայի:
«Կրթության բարելավման ծրագրի լրացուցիչ ֆինանսավորում» վարկային ծրագրի շրջանակներում՝ նախադպրոցական միկրոծրագրերի իրականացման համար Արմավիրի, Արարատի, Արագածոտնի, Կոտայքի, Գեղարքունիքի մարզերում ընտրվել է 31 հանրակրթական ուսումնական հաստատություն:
Ոլորտում կառավարման արդյունավետությունը բարձրացնելու նպատակով շարունակվել են Կրթության կառավարման տեղեկատվական համակարգի (ԿԿՏՀ) շահագործման, զարգացման և ամբողջականացման աշխատանքները, որոնցից առավել կարևորներն են.
· գործարկվել են սահմանամերձ և բարձրլեռնային բնակավայրերի պետական հանրակրթական ուսումնական հաստատություններում մանկավարժական կադրերի գործուղման կազմակերպման համակարգի 2 մոդուլները՝ լիազոր մարմինների կողմից իրենց ենթակայության դպրոցներում մանկավարժական կադրերի պահանջարկի վերաբերյալ հայտերի ձևավորման՝ https://kadrer.emis.am/admin, և առկա հայտերի դիտման և թափուր հաստիքների համար դիմելու՝ https://kadrer.emis.am/,
· կազմակերպվել են 2022-2023 ուս. տարվա ընդունելության հայտագրման աշխատանքները hayt.emis.am, ուսումնարանների և քոլեջների դիմորդներինը՝ dimord.emis.am, բուհերի դիմորդներինը՝ dimord.am կայքերի միջոցով,
· մշակվել և գործարկվել է հանրակրթական ուսումնական հաստատությունների շրջանավարտների Ediploma ավարտական փաստաթղթերի էլեկտրոնային համակարգը: ՀՀ 2021‑2022 ուս. տարվա 9-րդ և 12-րդ դասարանների բոլոր շրջանավարտների վկայականները և ատեստատները կազմվել են էլեկտրոնային եղանակով։
Կառավարության ծրագրի միջոցառումների կատարումն ապահովելու նպատակով նախնական (արհեստագործական) և միջին մասնագիտական կրթության ոլորտում մշակվել են 2 հայեցակարգային փաստաթղթեր՝ «Հայաստանի Հանրապետությունում ՄԿՈՒ կարիքների գնահատում՝ ըստ ոլորտների և հեռանկարային միտումների» և «Ըստ մարզերի և առանձին վարչատարածքային միավորների՝ մասնագիտական կրթության և ուսուցման մասնագիտությունների ցանկի վերանայում», որոնք հիմք կհանդիսանան ուսումնական հաստատությունների ընդունելության տեղերի բաշխման, ինչպես նաև ՆՄԿԿ ուսումնական հաստատություններում ըստ տարածքային և ոլորտային զարգացման գերակայությունների իրականացվող ծրագրերի վերաբաշխման համար:
Իրականացվել են ուսումնական հաստատությունների վերակազմակերպման և օպտիմալացման աշխատանքներ. 
· ՀՀ ԿԳՄՍ նախարարության «Տավուշի տարածաշրջանային պետական քոլեջ» ՊՈԱԿ-ը վերակազմավորվել է «Տավուշի Պատրիկ Տէվեճեան տարածաշրջանային քոլեջ» հիմնադրամի:
· ՀՀ ԿԳՄՍ նախարարության «Վանաձորի պետական գյուղատնտեսական քոլեջ» ՊՈԱԿ-ը միացվել է «Հայաստանի ազգային ագրարային համալսարան» հիմնադրամին:
Կրթություն-աշխատաշուկա կապը բարելավելու նպատակով ԿԳՄՍ նախարարության և Գերմանական միջազգային համագործակցության ընկերության (GIZ) միջև համագործակցության շրջանակներում մեկնարկել են 2 ֆորմալ և 1 կարճաժամկետ դուալ ուսուցման ծրագրերի մշակման և 2022-2023 ուս. տարվանից ներդրման աշխատանքները։ 
2022 թվականի նոյեմբերի 23-ին ԿԳՄՍ նախարարի N 79-Լ հրամանով հաստատվել են «Բարձրագույն ուսումնական հաստատությունների գործունեության կատարողականի արդյունքային ցուցանիշները (KPI)» և ծրագրային արդյունքներով ֆինանսավորման մեխանիզմները, դրանց կիրառման մեթոդական ուղեցույցը: 
Բուհերի ռազմավարական ծրագրերում սահմանվել են որակի բարելավմանն ուղղված արդիականացման հստակ ուղղություններ` հետազոտական բաղադրիչի ավելացմամբ: Մշակված և հաստատված որակավորումների ոլորտային շրջանակները ներկայացվել են բուհեր:
Կատարվել են անհրաժեշտ լաբորատորիաների ստեղծման համար անհրաժեշտ ռեսուրսների գնահատման աշխատանքներ։ Նախատեսվել է 100-ական տեղերով ավելացնել 2023/2024 ուսումնական տարիների բակալավրի կրթական ծրագրով հատկացվող անվճար տեղերի թիվը: Ավելացած տեղերը կհատկացվեն բնագիտատեխնիկական (STEM) ոլորտի մասնագիտություններին:
Սփյուռքի հետ կրթության ոլորտում իրականացվել են մի շարք ծրագրեր՝ ուղղված սփյուռքում ուսումնական գործընթացին աջակցությանը, մասնագիտական հզորացմանը և Հայաստանի հետ կապի սերտացմանը: Մասնավորապես.
· Կազմակերպվել և անցկացվել է Համահայկական և համապետական կրթական խորհրդաժողովը.
· Խորհրդաժողովին մասնակցել են 21 երկրների հայկական կրթական կառույցների, Հայաստանի և Արցախի կրթության ոլորտի շուրջ 100 կրթական պատասխանատուներ, որոնք հանդես են եկել զեկույցներով, մասնակցել են քննարկումների: Ընդունվել է բանաձև.
· Սփյուռքի կրթօջախների համար ձեռք է բերվել շուրջ 14.000 կտոր գրականություն, տրամադրվել է 130 կրթօջախի ընդամենը ավելի քան 36000 կտոր գրականություն.
· Հայաստանում վերապատրաստվել է 116 ուսուցիչ՝ 19 երկրից.
· ՀՀ մասնագիտական ուսումնական հաստատություններ դիմել և ընդունվել է թվով 1100-ից ավելի սփյուռքահայ, որից 70՝ պետական պատվերով.
· Հայաստանում կազմակերպվել և անցկացվել է Համահայկական մանկապատանեկան նկարչական մրցույթ-փառատոն, որին մասնակցել է 13 երկի ավելի քան 230 կրթօջախ.
· Հայաստանում անցկացվել է Համահայկական հայագիտական օլիմպիադա:
Իրականացվել է օտարերկրյա համալսարաններում հայերենի և այլ հայագիտական առարկաների դասավանդման ֆինանսական աջակցություն: Ֆինանսավորվել է 11 համալսարան 9 երկրում, իրականացվել է 3 գիտական հետազոտություն:

 Մրցունակ գիտական գործունեության համար նպաստավոր ենթակառուցվածքների զարգացում
Գիտական ենթակառուցվածքների զարգացման, ինչպես նաև մրցունակ գիտական հետազոտություններ իրականացնելու նպատակով 2022 թվականին կազմակերպվել է Գիտության ոլորտում ենթակառուցվածքի, նյութատեխնիկական բազայի արդիականացման համար մրցույթ, որի արդյունքներով 15 գիտական կազմակերպություններին նյութատեխնիկական բազայի արդիականացման համար տրամադրվել է աննախադեպ շատ՝ 2,932.5 մլն դրամ (թվով 28 հայտ): 
2022 թվականին միջազգային գործընկերության աշխարհագրության ընդլայնման, ինչպես նաև համագործակցային կապերի հաստատման նպատակով շարունակվել են հայ-գերմանական «ՀՀ ԿԳՄՍՆ ԳԿ – ԳԿՀԴՆ - 2022», հայ-բելառուսական «ՀՀ ԿԳՄՍՆ ԳԿ – ԲՀ ԳՏՊԿ - 2021» ծրագրերի աջակցության ֆինանսավորումը՝ 12 կամ 24 ամիս տևողությամբ, իսկ 2022 թվականի ապրիլին ՀՀ գիտության կոմիտեի և Իտալիայի Հանրապետության ազգային հետազոտությունների խորհրդի միջև ստորագրված «Գիտության և տեխնոլոգիաների ոլորտներում համագործակցության մասին» մտադրությունների հուշագրի շրջանակներում կազմակերպվել է հայ-իտալական համատեղ թեմաների աջակցության «ՀՀ ԿԳՄՍՆ ԳԿ – ԻՀ ԱՀԽ - 2023» մրցույթ, որի արդյունքներով 2023 թվականի փետրվար ամսից ֆինանսավորման են երաշխավորվել մինչև 10 անձից բաղկացած 8 գիտական խմբեր 12 կամ 24 ամիս տևողությամբ: Հայաստանյան գիտական խմբի տարեկան ֆինանսավորման առավելագույն ծավալը կազմում է 2.5 մլն դրամ:
2022 թվականի հոկտեմբերի 20-ին ՀՀ գիտության կոմիտեի և Վրաստանի Շոթա Ռուսթավելիի անվան գիտության ազգային հիմնադրամի միջև ստորագրվել է «Գիտության և տեխնոլոգիաների ոլորտներում համագործակցության մասին» մտադրությունների հուշագիր, որի շրջանակներում 2023 թվականին հայտարարվելու է հայ-վրացական մրցույթ:
2022 թվականի օգոստոսին «Գիտական և նորարարական գործընկերությանն աջակցման կենտրոն» հիմնադրամի և Գերմանական միջազգային համագործակցության ընկերության (GIZ) կողմից համատեղ հայտարարված մրցույթի երկրորդ փուլի արդյունքներով «Հորիզոն Եվրոպա» ծրագրի 5 պոտենցիալ հայտատուներ ստացել են միջազգային փորձագետների կողմից անցկացվող 4-ամսյա տևողությամբ ուսուցողական նիստերի և անհատական խորհրդատվությունների մասնակցության հնարավորություն:
«Հորիզոն Եվրոպա» ծրագրի շրջանակներում 2021-2022 թվականների ընթացքում ՀՀ պատկանող կազմակերպությունների կողմից ներգրավվել են 2,729,236.25 եվրո դրամաշնորհային միջոցներ:

Գիտության ոլորտում աշխատողների որակավորման բարձրացում և երիտասարդ կադրերի ներգրավում
2022 թվականին գիտության ոլորտ երիտասարդ կադրերի ներգրավման, գիտական և գիտատեխնիկական ոլորտում գիտության հասարակական վարկի բարձրացմանը նպաստելու նպատակով շարունակվել է «Ասպիրանտների և երիտասարդ հայցորդների հետազոտությունների աջակցության ծրագիր-2021» մրցույթի շրջանակներում ֆինանսավորման երաշխավորված 29 գիտական թեմաների ֆինանսավորումը՝ 12 կամ 36 ամիս տևողությամբ: 2022 թվականին շարունակվել են նաև նոր գիտական խմբերի ու լաբորատորիաների ստեղծման, ինչպես նաև արդեն իսկ գործող գիտական լաբորատորիաների կամ բաժինների ամրապնդման նպատակով 2021 թվականին ամփոփված Գիտական խմբերի մեկնարկի կամ լաբորատորիաների (բաժինների) ամրապնդմանն աջակցության դրամաշնորհային ծրագրերի ֆինանսավորումը` (2020 թվականին՝ 19 ծրագիր և 2021 թվականին՝ 16 ծրագիր) 36 ամիս տևողությամբ, 2021 թվականին ամփոփված պայմանագրային (թեմատիկ) հետազոտությունների մրցույթի շրջանակներում ֆինանսավորման երաշխավորված 224 գիտական թեմաների ֆինանսավորումը՝ 12-ից մինչև 36 ամիս տևողությամբ, ինչպես նաև ամենախոշոր պետական գիտական դրամաշնորհային ծրագրերից մեկի՝ առաջատար հետազոտությունների աջակցության գիտական թեմաների hայտերի ընտրության մրցույթի շրջանակներում ֆինանսավորման երաշխավորված 49 գիտական խմբերի ֆինանսավորումը՝ մինչև 60 ամիս (3+2 տարի) տևողությամբ, 150,000.0 հազ. դրամ ծավալով ողջ տևողության համար: 
2022 թվականին կազմակերպվել է «Ասպիրանտների և երիտասարդ հայցորդների հետազոտությունների աջակցության ծրագիր-2022» մրցույթ, որի արդյունքներով 2022 թվականի հոկտեմբեր ամսից արտերկրում լավագույն ասպիրանտական կրթության կազմակերպման նպատակով ֆինանսավորման են երաշխավորվել 26 ասպիրանտների և հայցորդների հետազոտական ծրագրեր՝ 12 կամ 36 ամիս տևողությամբ, ինչպես նաև «Երիտասարդ գիտաշխատողների հետազոտությունների աջակցության ծրագիր-2022» մրցույթ, որի արդյունքներով 2022 թվականի հոկտեմբեր ամսից ֆինանսավորման են երաշխավորվել երիտասարդ (մինչև 35 տարեկան) գիտաշխատողների 2-4 անձից բաղկացած 37 գիտահետազոտական խմբերը՝ 12 կամ 24 ամիս տևողությամբ:
2022 թվականին նորավարտ հետազոտողների համար ինքնուրույն աշխատանքի և առավել առաջատար խնդիրների վրա աշխատելու փորձառության ձևավորման նպատակով հայտարարվել է Գիտական կադրերի (PhD, PostDoc) վերապատրաստման ծրագրերի հայտերի ընտրության մրցույթ, որն իրականացվելու է երկու փուլով՝ երիտասարդ գիտնականների վերապատրաստման (PostDoc) ծրագիր՝ նախատեսելով յուրաքանչյուր տարի 6-36 ամսով 12 երիտասարդ գիտնականների վերապատրաստում (PostDoc), և նպատակային ասպիրանտական ուսուցման (PHD abroad) ծրագիր՝ նախատեսելով յուրաքանչյուր տարի 6-36 ամսով 24 ասպիրանտների (PHD) նպատակային ուսուցման կազմակերպում աշխարհի լավագույն գիտական կազմակերպություններում՝ ՀՀ գիտության և տեխնիկայի գերակա ուղղություններին համապատասխան։ Մրցույթի ամփոփումն ու ֆինանսավորումը նախատեսված է 2023 թվականին:

Գիտության ոլորտում պետական ֆինանսավորման արդյունավետության բարձրացում
2022 թվականին իրականացվել է ՀՀ պետական բյուջեի գիտական և գիտատեխնիկական գործունեության բազային ֆինանսավորման ծրագրերում ընդգրկված գիտական կադրերի աշխատավարձերի նորմավորման գործընթացը՝ համաձայն ՀՀ կառավարության 2021 թվականի մայիսի 13-ի «Հայաստանի Հանրապետության կառավարության 2001 թվականի նոյեմբերի 17-ի N 1121 որոշման մեջ փոփոխություններ և լրացումներ կատարելու մասին» N 747-Լ որոշմամբ ներդրված 2022-2025 թվականների բազային ֆինանսավորման ծրագրերում ընդգրկված գիտական կադրերի նվազագույն պաշտոնային դրույքաչափի հաշվարկման գործակիցների աղյուսակի և 2021 թվականին գիտական անձնակազմի ատեստավորման արդյունքների:
2022 թվականին օտարերկրյա պետություններում բնակվող հայ մասնագետների ներգրավման, հայաստանյան գիտնականների շարժունության ապահովման նպատակով կազմակերպվել է «ՀՀ գիտական համայնքին արտերկրի գիտնականների ինտեգրմանն աջակցության ծրագիր» միջազգային մրցույթ, որի արդյունքում 2022 թվականի հոկտեմբեր ամսից ֆինանսավորման են երաշխավորվել Սփյուռքից Հայաստան տեղափոխված 4 և ՌԴ-ից Հայաստան տեղափոխված 1 գիտնականների գիտական թեմաներ՝ 60 ամիս (3+2 տարի) տևողությամբ, 175 միլիոն ՀՀ դրամ ծավալով ողջ տևողության համար: 
2022 թվականին հեռավար լաբորատորիաների ստեղծման, Սփյուռքի գիտական ներուժի ներգրավման, ՀՀ-ում իրականացվող հետազոտությունների մակարդակի բարձրացման նպատակով կազմակերպվել է «Հեռավար լաբորատորիաների հիմնադրման ծրագիր» (ARPI) մրցույթ: Մրցույթի արդյունքում յուրաքանչյուր ծրագրին 5 տարվա համար հատկացվում է մինչև 152.5 միլիոն ՀՀ դրամ (շուրջ 350 հազար եվրո), որի մեջ մտնում է նաև որոշակի բաժին լաբորատոր (աշխատանքային) միջավայրի բարեկարգման համար: Մրցույթի արդյունքներով ֆինանսավորման են երաշխավորվել 11 երկրներից 18 գիտնականների ներկայացրած թեմաներ (գիտնականներից՝ 9-ը հայազգի չեն, իսկ ՀՀ-ում հիմնադրվող ստորաբաժանումների ղեկավարներից 9-ը կանայք են): 
2022 թվականին երկրի տնտեսության պահանջներից բխող, ինչպես նաև երկակի նշանակության բարձր տեխնոլոգիական մրցունակ արտադրանքի ստեղծմանն ուղղված հետազոտությունների խթանման նպատակով շարունակվել է 2021 թվականին ամփոփված՝ երկակի նշանակության ծրագրերի աջակցության գիտական թեմաների հայտերի ընտրության մրցույթի արդյունքում ֆինանսավորման երաշխավորված 12 գիտական թեմաների ֆինանսավորումը 12 կամ 24 ամիս տևողությամբ: Մրցույթը շարունակական է, և 2022 թվականին նույնպես կազմակերպվել է երկակի նշանակության ծրագրերի աջակցության գիտական թեմաների հայտերի ընտրության մրցույթ, որի արդյունքներով 2023 թվականի փետրվար ամսից ֆինանսավորման են երաշխավորվել 6 գիտական թեմաներ 12 կամ 24 ամիս տևողությամբ: 
2022 թվականին շարունակվել է 2021 թվականին ամփոփված Կիրառական արդյունքի ձեռքբերմանն ուղղված գիտական նախագծերի հայտերի մրցույթի արդյունքում ֆինանսավորման երաշխավորված 13 նախագծերի ֆինանսավորումը՝ 24 ամիս տևողությամբ, իսկ 2022 թվականին արտադրության մեջ գիտական հետազոտությունների արդյունքների կիրառման ու գիտական և գիտատեխնիկական գործունեության սոցիալ-տնտեսական ազդեցության աճի, բնական, բժշկական, գյուղատնտեսական գիտությունների և ճարտարագիտության բնագավառում կիրառելի մշակումների իրականացման, ինչպես նաև գիտության և բիզնեսի միջև կապերի ձևավորման նպատակով կազմակերպվել է փորձարարական մշակումների նախագծերի (Experimental development projects) հայտերի ընտրության մրցույթ, որը փոխարինելու է նախորդ տարիներին ՀՀ գիտության կոմիտեի կողմից կազմակերպված կիրառական արդյունքի ձեռքբերմանն ուղղված մրցույթներին, այն հիմնական տարբերությամբ, որ նախագծերն ավարտին պետք է ունենան որոշակի տեխնոլոգիաների պատրաստիության մակարդակ (ՏՊՄ, TRL): Մրցույթի շրջանակներում ներկայացվել է 11 հայտ: Մրցույթի ամփոփումն ու ֆինանսավորումը նախատեսված է 2023 թվականին:
2022 թվականից սկսել է գործել առցանց ռեժիմով բոլոր մակարդակներում` անհատ հետազոտողից մինչև գիտական կազմակերպություն, արդյունավետության մշտադիտարկման համար կայքը։ 

Մշակութային ժառանգության ծրագրի շրջանակներում շարունակվել են պահպանության և հանրահռչակման աշխատանքները` ուղղված ՀՀ տարածքում և արտերկրում գտնվող մշակութային արժեքների և պատմամշակութային հուշարձանների հաշվառմանն ու գիտական ուսումնասիրու-թյունների իրականացմանը, նյութական և ոչ նյութական մշակութային ժառանգության անխաթար պահպանմանը, վերականգնմանը: Թանգարաններում իրականացվել են պատմամշակութային ժառանգության ուսումնասիրման շուրջ գիտահետազոտական աշխատանքներ և դրանց հանրայնացմանն ու հանրահռչակմանն ուղղված ցուցադրություններ, գիտաժողովներ և դասախոսություններ:
Բարերարների հետ կնքված համագործակցության հուշագրերի շրջանակներում ամրակայվել, նորոգվել և վերականգնվել են Գեղարքունիքի մարզի Ծաղկունք բնակավայրի Սբ Հարություն եկեղեցին, Մեղրիի Սբ Հովհաննես եկեղեցու պարսպապատը, շարունակվում են Երևան քաղաքի «Կարմիր» կամրջի և ՀՀ Տավուշի մարզի Չորաթան գյուղի Սբ Հռիփսիմե եկեղեցու վերականգնման նախապատրաստական աշխատանքները:
2022 թվականին բարերարների կողմից վերականգնվել է 3 հուշարձան, ավարտվել են Սյունիքի մարզի Լեռնաձոր գյուղի Սբ Աստվածածին եկեղեցու և շարունակվել են Կոտայքի մարզի Սոլակ գյուղի Մայրավանք վանական համալիրի վերականգնման աշխատանքները, նախապատրաստվել է վերականգնման Արագածոտնի մարզի Թալինի Կաթողիկե եկեղեցին: ՀՀ կառավարության 2022 թվականի մայիսի 26-ի N 731-Ն որոշմամբ ստեղծվել է «Աղձք» պատմամշակութային արգելոցը: 
Գրահրատարակչության և գրադարանների ծրագրի շրջանակում իրականացվող ծրագրերն ուղղվել են գրականության զարգացմանն ու տարածմանը, տպագիր արտադրանքի միջոցով հոգևոր-մշակութային ժառանգության փոխանցմանը, ինչպես նաև արտերկրի գրադարանները հայ գրականությամբ համալրելու աշխատանքները։ ԿԳՄՍ նախարարության ենթակայության 12 գրադարանում իրականացվել են կրթամշակութային միջոցառումներ՝ ապահովելով հանրության բոլոր շերտերի համար ոչ ֆորմալ կրթական և ինտելեկտուալ ժամանցի միջավայր, իրականացվել են կրթական ծրագրեր:
Աջակցություն է տրամադրվել արտերկրի մի շարք հրատարակչությունների՝ հայ դասական և ժամանակակից գրականությունը թարգմանաբար հրատարակելու համար:
Ապահովվել է ՀՀ տարածքում բնակվող ազգային փոքրամասնությունների համար լույս տեսնող լրատվամիջոցների և պարբերականների գործունեության շարունակականությունը, հանրապետական գրական ծրագրերի կազմակերպումը, գրադարանների հավաքածուների համալրումն ու պահպանումը, ժամանակակից տեղեկատվական տեխնոլոգիաների կիրառմամբ գրավոր ժառանգության (անձեռնմխելի հավաքածուներ) թվայնացումը, տեղեկատվական շտեմարանների շարունակական զարգացումը, ոլորտի մասնագետների վերապատրաստումը, միջազգային համագործակցության ընդլայնումը, մատենագիտական տվյալների կազմումն ու հրապարակումը, հանրությանը մատուցվող ծառայությունների որակի բարձրացումը:
Կինեմատոգրաֆիայի ծրագրի շրջանակներում իրականացվող գործընթացներն ուղղվել են խաղարկային, մուլտիպլիկացիոն և վավերագրական կինոնկարների արտադրությանն աջակցմանը, կինո-ֆոտո-ֆոնո հավաքածուի պահպանմանը, վերականգնմանն ու թվայնացմանը, միջազգային համագործակցության ընդլայնմանը, մրցունակ նախագծերի ստեղծմանն ու միջազգային կինոգործընթացներին ինտեգրմանն աջակցմանը, կինոարվեստի հանրահռչակմանը, տարածմանը, մատչելիության ապահովմանը, հայկական կինոյի ավանդույթների շարունակականության ապահովմանը:
Արվեստների ծրագրի շրջանակներում իրականացվող ծրագրերը նպատակաուղղված են ոլորտի կազմակերպություններում մարքեթինգի, սեգմենտացիայի, թիրախավորման, գիտելիքների և ռեսուրսների ձևավորմանը, մշակութային հաստատություններում ֆոնդահայթայթման կարողությունների և մեխանիզմների ստեղծմանը, պրոդյուսերների և տնօրենների ինստիտուտների կայացմանը և ամրապնդմանը, մշակույթի մեկենասության ինստիտուտի ներդրմանը և կայացմանը, մեկենասի հանրային վարկանիշի ձևավորմանը։
Մշակութային և գեղագիտական դաստիարակության ծրագիրը նպատակաուղղված է գեղարվեստական կրթության որակի և գեղագիտական դաստիարակության մատչելիության ապահովմանը, մշակույթի ոլորտի կադրերի պատրաստմանը, վերապատրաստմանը, համակարգի կատարելագործմանը, մասնագետների կրթության շարունակականության ապահովմանը, մշակութային-կրթական ծառայությունների որակի բարձրացմանը, ՀՀ ապագա քաղաքացիների ձևավորմանը նպաստող արժեքահենք և մշակութահենք նպատակային ծրագրերի իրականացմանը:
Մարզերի մշակութային զարգացման ծրագրի շրջանակներում իրականացվող գործընթացներն ուղղվել են մարզերում մշակութային կյանքի և մշակութաստեղծ գործունեության ակտիվացմանը, համայնքներում մշակույթի հասանելիության և մշակութային կյանքին մարզային բնակչության ընդգրկվածության ընդլայնմանը, մշակութային միջոցառումների կազմակերպմանն ու իրականացմանը, մշակույթի և ազատ ժամանցի կազմակերպմանը, համայնքային ենթակայության մշակույթի տներում և կենտրոններում ստեղծագործական ծրագրերի և նախագծերի աջակցմանը:

Շարունակվել են պաշտոնական մրցաշարերում բարձր նվաճումներ ցուցաբերած մարզիկների, մարզիչների ու բժիշկների դրամական խրախուսումը, հեղինակավոր խոշոր միջազգային միջոցառումներին մասնակցության ֆինանսավորումը, հակադոպինգային հսկողության ծրագրերի իրականացումը, ադապտիվ սպորտով զբաղվող մարզական կազմակերպություններին պետական աջակցության գործընթացը:
2022 թվականի հունիսի 9-ին ընդունվել է «Հայաստանի Հանրապետության կառավարության 2015 թվականի օգոստոսի 13-ի № 925-Ն որոշման մեջ փոփոխություն կատարելու մասին» ՀՀ կառավարության N 826-Ն որոշումը, որով հստակեցվել են բարձր նվաճումներ ցուցաբերած մարզիկների մարզիչների վարձատրման իրավահարաբերությունները:
2022 թվականի դեկտեմբերի 15-ին «Հայաստանի Հանրապետության կառավարության 2015 թվականի նոյեմբերի 5-ի N 1282-Ն որոշման մեջ փոփոխություններ կատարելու մասին» N 1982-Ն որոշմամբ ավելացվել են մեծահասակների աշխարհի առաջնության, եվրոպական խաղերի և Եվրոպայի առաջնության տարեվերջյան միանվագ պարգևատրման գումարները:
2022 թվականի հունիսի 30-ին ընդունվել է ՀՀ կառավարության N 985-Ն որոշումը, համաձայն որի Փարիզ-2024 օլիմպիական խաղերին լավագույնս նախապատրաստվելու նպատակով բարձր արդյունքներ ցուցաբերած մարզիկներին, մարզիչներին, բժիշկներին և մերսողներին տրամադրվում է սպորտային նպաստ: 
[bookmark: _Toc57655431]Մարզական ֆեդերացիաներին տրամադրվող պետական աջակցության շրջանակներում ֆեդերացիաներն անցկացրել են Հայաստանի Հանրապետության առաջնություններ, ուսումնամարզական հավաքներ, միջազգային մրցաշարեր, միջազգային մրցասպարեզներում գրանցել են մարզական նվաճումներ՝ խրախուսելով մարզական բարձր արդյունքներ և աջակցելով մարզական ֆեդերացիաների գործունեությանը, մասնակցել են մեծահասակների, երիտասարդների ու պատանիների Եվրոպայի և աշխարհի առաջնություններին, միջազգային մրցաշարերի: 
Մանկապատանեկան սպորտի ոլորտում շարունակվել են մատաղ սերնդի առողջության պահպանմանն ու ամրապնդմանը, ընտրած մարզաձևում մարզական հերթափոխի պատրաստմանը, պարապողների մարզական ունակությունների կատարելագործմանը, մանկապատանեկան մարզադպրոցներում աշխատող մարզիչ-մանկավարժների վերապատրաստմանը, նյութատեխնիկական բազայի ապահովմանն ուղղված գործընթացները:
Մասսայական սպորտին ուղղված միջոցառումների շրջանակում շարունակվել են բնակչության ֆիզիկական դաստիարակության ապահովման գործընթացները` ֆիզիկական կուլտուրայի և սպորտի դերի կարևորման, առողջ ապրելակերպի արմատավորման, ֆիզիկապես կոփված երիտասարդների դաստիարակման նպատակով ֆիզկուլտուրային-առողջարարական զանգվածային, հանրապետական և մարզային միջոցառումների կազմակերպումը և անցկացումը:

2022 թվականին երիտասարդության ոլորտում Կառավարության կողմից վարվող պետական քաղաքականությունը միտված է եղել երիտասարդների ներուժի բացահայտման, սոցիալականացման, ինքնիրացման, ներգրավման ու զարգացման անհրաժեշտ պայմանների ստեղծմանը և մեխանիզմների խթանմանը, ինտելեկտուալ ժամանցի կազմակերպման հնարավորությունների ստեղծմանը, համայնքներում երիտասարդական կենտրոնների հիմնադրմանն և զարգացմանը, ոչ ֆորմալ կրթության, երիտասարդական աշխատանքի և կամավորության առավել լայն ճանաչմանն ու տարածմանը, երիտասարդության գործունեությունն ապահովող իրավական դաշտի բարելավմանը միջազգային երիտասարդական կառույցների հետ համագործակցության ընդլայնմանը, երիտասարդությանը լիակատար ինքնադրսևորման և անհրաժեշտ տեղեկատվությամբ ապահովմանը: 
Մասնավորապես՝
· ԿԳՄՍ նախարարի 2022 թվականի դեկտեմբերի 30-ի N 2502-Ա/2 հրամանով հաստատվել է Երիտասարդական աշխատանքի և երիտասարդական աշխատողի պատրաստման ուղեցույցը,
· ԿԳՄՍ նախարարի 2022 թվականի դեկտեմբերի 30-ի N 2496-Ա/2 հրամանով հաստատվել է նաև Երիտասարդական աշխատանքի և երիտասարդական աշխատողի կրթական ծրագիրը,
· ԿԳՄՍ նախարարի 2022 թվականի դեկտեմբերի 2-ի N 2227-Ա/2 հրամանով հաստատվել է Տեղական մակարդակում որոշումների կայացմանը երիտասարդների ներգրավման ուղեցույցը:
Իրականացվել է 2022 թվականի երիտասարդական մայրաքաղաք ծրագիրը Կոտայքի մարզի Հրազդան քաղաքում:
Դրամաշնորհային մրցույթի արդյունքում սկսվել են ՀՀ Սյունիքի մարզի Մեղրի և ՀՀ Տավուշի մարզի Իջևան քաղաքներում երիտասարդական կենտրոնների ստեղծման աշխատանքները:
Ոչ ֆորմալ կրթական գործիքակազմով անցկացվել են մասնագիտական վերապատրաստման հնարավորությունների, մասնագիտական կողմնորոշման ծրագրերի մասին երիտասարդների իրազեկության և ներգրավվածության բարձրացման դասընթացներ ՀՀ Սյունիքի մարզի սահմանամերձ գյուղերի 150 երիտասարդների համար: 
Անցկացվել են ֆինանսական գրագիտության, երիտասարդ աշխատողների վերապատրաստման, մարզաբնակ երիտասարդների կարողությունների զարգացմանն ուղղված մեդիագրագիտության, թվային գրագիտության և կիբեռգրագիտության և այլ դասընթացներ: 

